
ABSTRAK 

Kajian ini bertujuan untuk membina dan menentusahkan Instrumen Perkembangan 

Sosioemosi Kanak-kanak Prasekolah (IPSP) untuk mengukur perkembangan 

sosioemosi kanak-kanak berusia lima hingga enam tahun.  Kajian ini menggunakan 

kaedah kuantitatif berbentuk tinjauan dengan skala likert empat mata. Responden 

terdiri daripada 710 orang guru dan 1250 kanak-kanak prasekolah di bawah kelolaan 

Kementerian Pendidikan Malaysia, KEMAS, serta Jabatan Perpaduan Negara dan 

Integrasi Nasional.  Draf awal instrumen yang dibangunkan mempunyai 53 item yang 

dibina berdasarkan model Miller daripada tiga konstruk iaitu mengurus emosi, 

membina emosi positif, dan membina hubungan sosial.  IPSP menggunakan Model 

Pengukuran Rasch melalui Principal Component Analysis (PCA) dan kesepadanan 

item seperti MNSQ dan polariti item (PTMEA).  Hanya 32 item dikekalkan dalam 

draf akhir IPSP berdasarkan nilai PCA dan kesepadanan item. Keputusan PCA 

menunjukkan sebanyak 57.7% dengan varians dapatkan dijelaskan oleh item-item 

dalam IPSP dan 5.9% varians tidak dapat dijelaskan oleh kontras pertama.  Dari sudut 

polariti item, setiap item menyumbang kepada pengukuran tersebut antara 0.59 hingga 

0.75.  Kebolehpercayaan individu bagi instrumen ini ialah 0.95 dengan pengasingan 

4.43, manakala kebolehpercayaan item ialah 0.99 dengan nilai pengasingan 9.18, 

menunjukkan kecukupan sampel dan item.  Kesimpulannya, IPSP menunjukkan 

bukti-bukti kesahan dan kebolehpercayaan yang baik melalui analisis Rasch. 

Responden juga mempunyai persepsi yang positif terhadap kebolehgunaan (88% 

guru) dan kebolehtadbiran (89.4% guru) instrumen ini.  Implikasinya, IPSP 

mempunyai potensi untuk digunakan di prasekolah di Malaysia.  Pembinaan IPSP ini 

menambah koleksi instrumen perkembangan murid prasekolah sedia ada, di samping 

memperluaskan penggunaan Model Pengukuran Rasch ke peringkat prasekolah di 

Malaysia. 

THE DEVELOPMENT AND VALIDATION OF A SOCIO EMOTIONAL 

DEVELOPMENT INSTRUMENTUSING THE RASCH MODEL 

ABSTRACT 

This study aims to develop and validate a socio-emotional development instrument 

(IPSP) to measure the socio-emotional development among children between 5 and 6 

years of age. The respondents comprised of 710 teachers and 1250 preschool children 

from preschools under the Ministry of Education, KEMAS, and Department of 

National Unity and Integrity in Pahang. The early draft of the instrument contained 53 

items which were built based on Miller’s model from three constructs namely 

managing emotion, developing positive emotions, and developing positive social 

relations. IPSP was established using Rasch measurement model through the principal 

component analysis (PCA) and item fit statistics such as MNSQ and item polarity 

(PTMEA).  Only 32 items were retained in the final draft of the IPSP instrument 

based on the PCA values and item fit statistics.  The results showed that 57.7% of the 

variance was able to be explained by the measure, with unexplained variance by first 

contrast 5.9%.  In terms of item polarity, each item was found to contribute to the 

measure between 0.59 and 0.75.  The person reliability of the instrument was 0.95 

with separation 4.43, whilst the item reliability was 0.99 with separation 9.18.  In 

conclusion, the IPSP has shown evidences of acceptable validity and reliability 

through Rasch analysis.  Respondents showed positives perception towards the 

usability (88% teachers) and administrability (89.4% teachers) of this instrument.  As 

the implication, IPSP has a potential to be used in preschool in Malaysia.  The 

development of IPSP has added to the present collection of preschool development 

instrument, besides expanding the use of Rasch analysis to the preschool level in 

Malaysia.    

PENGENALAN 

 

 

 

BAB 1 

Pengenalan 

 

Pendidikan prasekolah merupakan pendidikan awal sebelum kanak-kanak mengikuti 

pendidikan di sekolah rendah. Pendidikan ini merupakan asas kepada perkembangan 

awal diri kanak-kanak (Kamaruddin Yaakob, 2006). Mengikut Putri Zabariah Megat 

Abdul Rahman, (2004), kanak-kanak yang mengikuti pendidikan prasekolah akan 

menunjukkan tindak balas yang positif kepada perkembangan diri mereka ketika 

berada di sekolah rendah atau menengah kelak. Pengalaman di prasekolah memberi 

keyakinan dan sikap positif mereka sebelum memasuki pendidikan di sekolah rendah 

(Liza Isyqi, 2007).  

 

Dalam kurikulum pendidikan prasekolah matlamat kandungannya untuk 

menyubur potensi diri kanak-kanak dalam aspek perkembangan diri. Perkembangan 

diri memberi manafaat dan faedah kepada mereka, keluarga, dan masyarakat. Kanak-

kanak merupakan aset negara yang wajar diberi pendidikan yang menyeluruh seperti 

mana terkandung dalam Kurikulum Standard Prasekolah Kebangsaan (KSPK). 

Dalam Kurikulum Standard Prasekolah Kebangsaan (KSPK), perkembangan 

kanak-kanak di tumpukan kepada bidang bahasa dan komunikasi, kognitif, 

kerohanian dan moral, sosioemosi, fizikal, kreativiti  dan estetika (Malaysia, 2006).  

Mengikut teori perkembangan kanak-kanak Erik Erikson (1968), seorang kanak-

kanak itu akan berkembang mengikut tahap umur dan keperluan mereka.  Kanak-

kanak akan meniru tingkah laku yang mereka perhatikan dan guru merupakan model 

terbaik kepada mereka. Teori pembelajaran sosial Albert Bandura (1956) pula, 

perkembangan kanak-kanak berdasarkan persekitaran, individu dan tingkah laku, 

(Ormrod, 2008).  

 

Perkembangan awal kanak-kanak ialah perkembangan motor kasar dan motor 

halus, pertuturan, dan sosioemosi. Perubahan ini termasuk peningkatan ingatan dan 

kemahiran menakul, (Kurdek dan Sinclair, 2001; Brasserd dan Boehm, 2008). Untuk 

melihat perkembangan ini satu alat ukur perlu dibina untuk mengukur perkembangan 

diri kanak-kanak seperti dikehendaki oleh pihak-pihak yang terlibat dengan proses 

kajian perkembangan kanak-kanak. Pengesanan awal dan berterusan terhadap 

perkembangan kanak-kanak memudahkan guru dan ibu bapa menyediakan intervensi 

yang sesuai kepada kanak-kanak yang terlibat (See, 2000).  Keperluan ini telah 

termaktub dalam akta pendidikan (1996), dan peraturan pendidikan kurikulum 1997 

di perenggan 5(1): 

‘Tiap-tiap tadika hendaklah membuat penilaian berterusan tentang 

perkembangan murid-muridnya dalam domain kognitif, afektif dan 

psikomotor’ 

Kegagalan mengesan di peringkat awal perkembangan kanak-kanak akan 

menghalang guru mendapat manafaat dari proses pengajaran dan pembelajaran 

seterusnya di sekolah (Pianta dan Cox, 2000).  Maklumat ini telah ditegaskan dalam 

KSPK iaitu: 

“Pendidikan prasekolah diberi kepada semua kanak-kanak tanpa mengira latar 

belakang keluarga, agama, di mana merekat tinggal, bagaimana kesihatan dan 

tubuh badan kanak-kanak serta pelbagai perkembangan yang ada pada mereka 

sama ada belajar dalam kelas biasa atau kelas khas mengikut keperluan 

mereka” 

Kementerian Pelajaran Malaysia, (2006). 

Mengikut Woolfolk dan Margetts (2007), perkembangan diri kanak-kanak 

meliputi aspek fizikal, kognitif dan psikososial. Maxwell, Bryant, Ridley dan Keyes-

Elstein (2001), kanak-kanak mempunyai lima domain perkembangan sebelum 

menerima pendidikan formal di sekolah rendah, iaitu perkembangan kesihatan dan 

fizikal, perkembangan sosioemosi, pendekatan pembelajaran, bahasa dan kebolehan 

komunikasi, kognitif dan pengetahuan. Kajian Norhashimah dan Yahya Che Lah 

(2005), mengatakan peringkat prasekolah merupakan masa terbaik untuk melihat 

perkembangan diri kanak-kanak seperti perubahan fizikal, kognitif, afektif dan 

psikomotor. Haliza dan H.N Samuel (2004), perkembangan adalah perubahan 

kualitatif yang tidak boleh diukur secara kuantitatif tetapi boleh dilihat pada 

perubahan diri, dari sifat lama ke sifat baru.  Perubahan ini berlaku mengikut urutan 

dari pranatal, bayi, awal kanak-kanak, pertengahan dan akhir kanak-kanak, Santrock 

(2007). Mengikut Siti Eishah (2007), pencapaian kanak-kanak yang mendapat 

pendidikan awal di prasekolah lebih baik dibandingkan dengan kanak-kanak yang 

tidak pernah mendapat pendidikan prasekolah. 

1.2       Latar Belakang Kajian 

 

Pengukuran kepada perkembangan diri kanak-kanak akan bermula dari peringkat 

kejadian manusia hingga akhir hayat. Pengukuran perkembangan diri kanak-kanak 

sangat penting untuk mendapatkan data sebagai rujukan untuk melatih kanak-kanak 

berkembang mengikut kesesuaian kemahiran sedia ada pada mereka atau yang perlu 

digilap semula. Untuk itu rekod maklumat diri kanak-kanak adalah asas untuk guru 

memahami perkembangan sebenar diri kanak-kanak sebelum memulakan pengajaran 

dan pembelanjaan di bilik darjah. Perkembangan diri kanak-kanak bukan sahaja di 

nilai kepada perkembangan diri semata-mata tetapi implikasi kepada nilaian dan 

kualiti perkembangan diri kanak-kanak itu sendiri (Epstein, 2004). 

 

 Untuk mengukur perkembangan diri kanak-kanak ianya tidak terhad kepada 

ujian pensel dan kertas sahaja tetapi meliputi afektif dan psikomotor.  Ujian pensel 

dan kertas hanya sekadar mengukur daya fikir dan penyelesaian masalah (Wiggins, 

1993). Untuk mengukur dan mentaksir perkembangan diri kanak-kanak perlu lebih 

menyeluruh, kompleks dan mendalam agar tahap kemahiran yang diukur memberi 

makna kepada guru dan kanak-kanak di prasekolah. Perancangan perlu dilakukan 

untuk membantu kanak-kanak menyelesaikan masalah dalam tempoh sebelum mereka 

memasuki prasekolah. Pengesanan awal dapat menyelesaikan masalah perkembangan 

diri kanak-kanak dari peringkat prasekolah seperti emosi dan tingkah laku, mental dan 

kos-kos serta beban yang terpaksa ditanggung kerajaan, (Aos Lieb, Mayfrield, Miler 

dan Pennuci, 2004; Campaign For Mental Health Reform,2005 dalam Christine 

A.D.& Randy W.K, 2007).  

 

Perkembangan diri kanak-kanak meliputi perkembangan sosioemosi, kawalan 

emosi, mengurus dan menggunakan emosi dan pembentukan peribadi. Mengikut teori 

Jean Piaget (1952), terdapat empat faktor perkembangan diri manusia, iaitu 

kemantangan, pengalaman dan persekitaran, tindakan dari persekitaran sosial dan 

pengaturan kendiri (Samuel J.Meisel 1979).  Peringkat awal perkembangan kanak-

kanak merupakan peringkat yang paling sensitif bagi perkembangan manusia (Bailey, 

2002). Winter (2010), menyatakan perkembangan diri manusia bermula selepas 

kelahiran hingga akhir hayat.  Pada umur kanak-kanak empat hingga enam tahun 

minda mereka akan dirangsang, sikap dan emosi yang positif akan dibina, kreativiti 

dan pemikiran yang kritikal akan dijana. 

 

Kajian Foubert dan Grainger (2006), perkembangan diri manusia merangkumi 

perlakuan dan sikap individu dari segi personal, interpersonal, fizikal serta psikologi 

indvidu. Mengikut teori perkembangan diri kanak-kanak Erik Erikson (1956), kanak-

kanak yang berumur tiga hingga enam tahun, boleh melakukan perkara yang tidak 

setimpal dengan umur mereka. Oleh itu perkembangan diri kanak-kanak perlu dinilai 

menerusi apa saja cara mereka melakukkan tingkah laku NAEYC (1991). Waktu yang 

paling sesuai untuk mengukur perkembangan diri kanak-kanak, ketika mereka masih 

berada di peringkat prasekolah.  

Perkembangan kemahiran sosioemosi merangkumi perkembangan tingkah 

laku dan emosi kanak-kanak. Pembentukan situasi emosi yang betul dan tepat 

membolehkan kanak-kanak mendapat kebolehan belajar yang baik dan mempengaruhi 

pencapaian akademik serta alam pekerjaan (Anne Miles dan Kathryn Willian, 2004). 

Menurut Leahy (2007), individu yang mempunyai tahap emosi yang baik mampu 

membaca emosi orang lain. Mereka lebih mudah menjalinkan kerjasama dan 

perkongsian dengan orang lain. Perkembangan kemahiran sosioemosi yang positif 

akan menyakinan kanak-kanak untuk berhubung dan berinteraksi dengan rakan 

sebaya, ahli keluarga atau masyarakat, (Barbarian dan Klein, 2002). 

 

National Research Council and Institutes of Medicine, (2000) dalam Kristen. 

M.P dan Barret P.M (2007), menyatakan kanak-kanak yang mempunyai kestabilan 

secara sosial, emosinya baik dan keyakinan diri yang tinggi. Pengesanan awal 

perkembangan diri kanak-kanak membantu pihak tertentu yang berkaitan pendidikan 

prasekolah mengurangkan kesan jangka masa panjang iaitu masalah mental serta kos-

kos serta beban yang setiasa ditanggung (Aos, Lieb, Mayfield, Miler dan Pennuci, 

2004; Campaaign for mental Health Reform, 2005 dalam Christines A.D dan Randy 

W.K, 2007). 

 

Domitrovich, Cortes dan Greenberg (2007), kanak-kanak prasekolah yang 

membesar tanpa pembangunan emosi dan sosial berisiko mengalami gangguan dalam 

pembelajaran sepanjang sesi persekolahan formal. Tingkah laku seperti tidak memberi 

perhatian terhadap pelajaran, ketidakmampuan dalam pengawalan emosi dan 

ketidaksabaran akan memberi kesan yang negatif terhadap kanak-kanak apabila 

mereka memasuki ke alam persekolahan kelak (Izard, 2004). Tambahan pula, peluang 

kanak-kanak untuk belajar daripada rakan sebaya dan guru berkurangan apabila 

memasuki alam persekolahan. Individu yang mempunyai tahap emosi yang baik, 

mampu menjalankan hubungan yang baik dengan orang lain melalui kemahiran sosial 

seperti berkomunikasi, membina persepakatan dan lebih cekap dalam mempengaruhi 

orang lain (Omstein dan Nelson, 2000). 

 

Individu yang mempunyai masalah emosi akan mengalami gangguan tingkah 

laku, sikap dan psikologikal, nilai dan kebolehan (Hurlock, 1973). Di prasekolah 

kemahiran emosi hanya diajar secara gabung jalin dan tidak secara eksplisit seperti 

bahasa, matematik dan sebagainya, (Kurikulum Standard Prasekolah Kebangsaan, 

2010).  Perkembangan kemahiran sosioemosi yang sihat boleh memajukan diri dan 

membaiki kelemahan kemahiran sosioemosi kanak-kanak, agar potensi diri dapat 

dibangun ke tahap optimun (Siti Zaharah, 2005). Aspek ini membolehkan kanak-

kanak belajar sambil mengawal emosi, pemikiran dan tindakan supaya boleh disuai ke 

alam persekolahan. Hubungan antara kemahiran sosial dan emosi dapat dilihat 

melalui unsur-unsur pemahaman dan peraturan emosi dalam intervensi kemahiran 

sosial. (Mc Cabe dan Altamura, 2011). 

 Perkembangan kemahiran sosioemosi berkait rapat dengan perkembangan 

mental (Knizer, 2004). Stastistik dari Kementerian Kesihatan Malaysia (2010), 

seramai 400,227 orang pesakit mental menjalani rawatan di hospital kerajaan di 

Malaysia. Dalam kajian mobiliti kebangsaan (2006), oleh Kementerian Kesihataan 

Malaysia, mendapati masalah kesihatan mental melibatkan 11.2%  orang dewasa dan 

20.3%  kanak-kanak dan remaja. Statistik dari Jabatan Kebajikan Masyarakat 

Malaysia (2012), menyatakan  bilangan jenayah dikalangan kanak-kanak telah 

meningkat daripada 5,547 kes pada tahun 2011, kepada 6,020 pada tahun 2012. 

Masalah ini ada kaitankan dengan masalah emosi, kerana kanak-kanak yang 

mempunyai masalah tingkah laku akan mempunyai masalah tingkah laku juga di 

prasekolah atau di sekolah rendah (Squire dan Brickers (2007).  

 

Kajian sains telah membuktikan terdapat hubungan di antara perkembangan 

kemahiran sosioemosi dengan tingkah laku dan kejayaan sekolah (Raver, 2002; Zins, 

Bloodworth, Weissberg dan Walberg, 2004). Kajian Raver (2002), menunjukkan 

terdapat hubungan di antara pencapaian akademik dengan kemahiran sosioemosi. 

Kanak-kanak tidak boleh belajar untuk membaca jika mereka mempunyai masalah 

dalam aktiviti-aktiviti pendidikan misalnya masalah berkaitan arahan, berinteraksi 

bersama-sama dengan orang lain seperti rakan sebaya, guru dan ibu bapa dan 

mengawal emosi negatif. Ramai pendidik telah bersetuju sosioemosi adalah bahagian 

penting untuk diterap dalam diri kanak-kanak (Schultz, Richardson, Catherine dan 

Wilcox, 2011). Kajian Center on the Social Emotional Foundations for Early 

Learning (CSEFEL 2008), menunjukkan kemahiran sosioemosi merupakan asas 

untuk kejayaan dan kesejahteraan kanak-kanak. 

 

 Pembinaan modul untuk mentaksir perkembangan diri untuk kanak-kanak 

prasekolah telah dihasilkan oleh Bahagian Pembangunan Kurikulum, Kementerian 

Pelajaran Malaysia (2010). Kandungan modul ini mengandungi tatalaku guru untuk 

memperkembangkan potensi kanak-kanak berumur empat hingga enam tahun secara 

menyeluruh dalam aspek jasmani, emosi, rohani, intelek dan sosial melalui aktiviti 

yang menyeronokkan, kreatif dan bermakna. Ini dapat meningkatkan kemahiran dan 

keyakinan diri kanak-kanak agar berjaya dalam persekitaran sedia ada dan bersedia 

memikul cabaran serta tanggungjawab di sekolah rendah kelak.  

Tujuannya untuk menyubur potensi kanak-kanak dalam aspek perkembangan 

diri mereka, iaitu menguasai kemahiran asas dan memupuk sikap positif. Menurut 

Akta Pendidikan (Akta 550), di bawah subseksyen (1) menyatakan pengetahuan, 

kemahiran dan nilai yang diperoleh oleh murid-murid pada akhir tempoh pendidikan 

prasekolah. Perkembangan menyeluruh menjadi keprihatinan kepada penggubalan 

KSPK. Namun begitu keprihatinan ini gagal dilaksanakan oleh guru-guru prasekolah 

(Noraini 2006). Dalam KSPK pendidikan formal yang didedahkan awal kepada 

kanak-kanak yang belajar di prasekolah, (Kamaruddin Yaakob 2007).  Pengalaman di 

prasekolah membekalkan kanak-kanak dengan kemahiran, keyakinan dan sikap 

positif sebelum memasuki persekolahan formal (Liza Isyqi, 2007). Pendidikan awal 

kanak-kanak telah mula menjadi satu keutamaan kini kerana mereka adalah aset 


